
Kwa mujibu wa Sheria ya Haki ya Kupata Taarifa ya 2016, taarifa 
zenye viasharia vya kuhatarisha hali ya ulinzi na usalama wa nchi ni 
kama zile zinzohusu masuala yafuatayo:
• Usalama wa Taifa, ulinzi na uhusiano wa kimataifa;
• Usalama wa Umma;
• Uzuiaji, uchunguzi na uendeshaji wa kesi dhidi ya vitendo vya jinai;
• Usiri na mambo mengine halali binafsi;
• Maslahi ya uchumi au biashara aidha ya binafsi au 

umma;
• Usawa wa kuhusu mwenendo wa mahakama;
• Asili;
• Ukaguzi na usimamizi wa mamlaka za umma;
• Sera za uchumi, fedha na Sera za viwango vya 

kubadilishia fedha wa nchi;
• Usiri wa majadiliano ndani ya 

mamlaka za umma wakati wa 
uandaaji wa mambo mbalimbali.

Sheria ya Haki ya Kupata Taarifa ya mwaka 2016 (Access to Information Act, 2016) ilipitishwa 
na Bunge la Jamhuri ya Muungano wa Tanzania tarehe 7 Septemba, 2016. Kutungwa kwa 
sheria hii ni hatua muhimu katika kuhakikisha haki ya kupata taarifa, kupanua wigo 

wa taarifa ambayo raia wa Tanzania wanaweza kuipata ili kukuza uwazi na uwajibikaji wa 
wenye taarifa pamoja na mambo mengine yanayohusiana na hayo.
Kutokana umuhimu wa sheria hii, MCT iliona ni vyema kutafuta namna rahisi ya 
kuifanya sheria hii ieleweke kwa raia ili waweze kuitumia katika kudai haki yao ya 
kupata taarifa.
MCT iliamua kuchapisha kijitabu hiki baada ya utafiti uliofanywa mwaka 2018 
ambao ulionyesha kuwa kuna baadhi ya watoa taarifa ambao ama hawaifahamu 
sheria hii ama hawaitekelezi kwa makusudi kwa kufahamu kwamba raia wengi 
hawafahamu uwepo wa sheria hii na pia haki yao ya kupata taarifa.
Kijitabu hiki kimetengenezwa kwa kutumia ya vibonzo ili kutoa tafsiri 
rahisi isiyo rasmi ya maudhui yaliyopo kwenye Sheria hiyo, ili kumfanya 
mwananchi aelewe haki zake, taratibu na wajibu wake kama raia wa 
Tanzania, katika kutafuta taarifa mbali mbali.
Mbali na upungufu uliopo katika sheria hii, tunaipongeza Serikali kwa 
kuonyesha nia njema katika kuhakikisha  kila mwananchi anapata 
taarifa kwa mujibu wa sheria na taratibu zilizowekwa na sheria hii.
Kijitabu hiki kinawalenga wananchi wa Tanzania wakiwemo 
waandishi wa habari.

